
# Text

om namas cidbhairavaya |

citibhumisamasrayanas citibhutim srayata ma mudha bhramata |
prathayann iti bhaktimatam jayati sivo 'nugrahapravanah || KsBhAS_1

cidbhairavam eva param paramamrtarupam ekam atidiptam |
ullasitakaranacakragrastasamastam sivam vande || KsBhAS_2

stutyah stota stutir iti yad api vibhinnam na kimcid astiha |



mrsati yatha yad rupam cidrupataya tatha bhavaty etat || KsBhAS_3

vigalitasarvavibhedam sarvavibhedatma cidghananandam |
yat tava tattvam bhagavams tasyanukrtim tvadakrtim vande ||
KsBhAS_4

rekhapurusah purusam varnalipir varnasamcayam yadvat |
tadvat vicitrarupam tvam akaro vyanakti paramatman || KsBhAS_5

tatravikalpam eva tvam cidrupam samavisya |
vimrsamah kim api manan na hi tattvam kalpanavisayah ||
KsBhAS_6

svatmaprabham vidhaya vagdevim visayakusumaklptarcah |
prathamonmesam gurum atha vanditva hrdayam avisya || KsBhAS_7

staumi vimrsan mahesvaram atmanam svam cidekaghanam |
sravitapasakadambakam etasmin dehadevagrhe || KsBhAS_8

cityanandecchavitkaranakhyah saktayo jayanti vibho |
suksmasthulabhidapta vaktratvam brahmamundabhidha || KsBhAS_9

sarvajñatadivisayam hrdayadikam angasatkam te |
sakalam sadasivantam pretatmataya tavasanam svamin || KsBhAS_10

paramaprakasavapuso vimarsasaktih prabho para devi |
asya eva prasarah sarva brahmyadika devyah || KsBhAS_11

dahanajalamrtalekhavisadi bibhrat tvam adisasy etat |
visvam viruddham api saccidrupe mayi virudhyate naitat || KsBhAS_12

samvitsutranilino nihsaro matrnivaho 'yam |
karanamundamalabharin darsayasitiva nah svamin || KsBhAS_13

pasyata pasyata pasa visamas ta ime bahiskrtah sasvat |
ity antradharanamisat kathayams tvam nah samabhasi || KsBhAS_14

mayapatah sarago vyomni pare 'smin sa esa niksiptah |
iti gajacarma saraktam murdhni vahan kathayasisa || KsBhAS_15

antahsaktikrpanim vyanaksi samsrtivibhedinim asina |
nijasaktimahimasvikrtasamastavisva hi viravarah || KsBhAS_16

bhavabhayahanta so 'ham sanathye 'vasthito 'smi ma bhaista |
ity asphotitakhetakadarsanato disasi nah svamin || KsBhAS_17

nijasaktipasavalitas cidvapusa kalyate maya kalah |
iti pasadharanavasat prathayasi nah kalakalas tvam || KsBhAS_18

bhedamayam akhilam etan nijasaktyaivaksipami samhartum |
ity ankusadharanatah sphutayati parabhairavo 'smakam || KsBhAS_19

kodandarudhasarapradarsanad brahmavisnurudresan |
sasadakhyasivañ chaktya karanaharinam bhinatsi mrgavat tvam ||
KsBhAS_20



varadena panina tvam visvavibhutipradatvam abhinayasi |
na khalu paratattvanistho vibhavamalaih sprsyate jatu || KsBhAS_21

abhayena ca bhavabhayani unmulayata prakasyate satatam |
visvanugrahakaranasvabhavata tava karatalena || KsBhAS_22

akhyatirupam asamam mayayah sakalitam siro 'traitat |
parabodhamayena maya mundam bibhrat prakasayasy evam || KsBhAS_23

nihsesahrtasara mayy eva jagatsthitis cidekaghane |
iti khatvangakarankodvahanacchalato dadasy ajñam || KsBhAS_24

vinaghantadamarun uddamara vadayann idam disasi |
vrttitribhedabhinnam nadam srnvan sthito 'smiti || KsBhAS_25

kim ca paradikasaktitritayarasundaram mahasaktim |
devanukarosi bahis trisuladharanamisena nityam tvam || KsBhAS_26

icchadikanijasaktiprakasitadhahsthagocaratritayam |
svam eva param saktim vajramayim vahasi sadaram tvam ||
KsBhAS_27

jagad akhilam macchaktya damitam sarvavyavasthitir dhatte |
iti dandadharanavasad vyanaksi cidbhairavasmakam || KsBhAS_28

mudgaraparasu bibhrad baindavanadanukararupau tvam |
bhedavibhedanasakalanaparatvam isana nirdisasi || KsBhAS_29

darsanabhedat svaminn anyanyam ahrtim dadhanas tvam |
bhairavaparabodhamayam prathayasi nijadhama sarvatra || KsBhAS_30

saktandakhandamadhye visvarasah sarvam aham pibami sada |
vyañjayasi narakapalagarudhiramisad etad iva me 'ntah || KsBhAS_31

abhimanahrdayabandhanutkhatau tav imau sasikhau |
murtav iva mundabjau prathayan dhatse mahakalah || KsBhAS_32

akhilajagadbijabhuvam prathamastham anukarosi bodhanidhe |
karatalagabijapurakadarsanalilayitad deva || KsBhAS_33

bhairavarupo 'py asi yat tatrapi kare 'ksamalikam dhatse |
tat sarvaksavikasad visvam parivartayasy antah || KsBhAS_34

asthikaramundamalabhasmabharano nrraktarucih |
visvam brahmamayatvac chuddham itisah samadisasi || KsBhAS_35

svatmaramamayanam visama api visayabudbudhah kim ami |
smaradahanam alikanayanam prathayan paramagnirupam adisasi || KsBhAS_36

antarnibaddhalaksyah pravikasikarano 'pi yat sada bhavasi |
tat prathayasi sarvadasam gatamohakalankam atmanam || KsBhAS_37

deva digambarata te vadati niravaranam atmano rupam |
paramabrahmamayarkan mayavaranam katham vrnuyat || KsBhAS_38

samharta sarvesam arkadinam aham tamobhumih |



nirmalasaradagaganaprabhena vapuseti darsayasi || KsBhAS_39

paramabrahmamayas tvam deva yadasrayasi bhairavakaram |
tat prathayasi tattvajñah saty api bhede vimukta iti || KsBhAS_40

vividhasmasanamalavetalavrtah prakasayase |
samvittivisayakalanamadhyas citibhairavo 'smiti || KsBhAS_41

tvayy evamrtalekha parasaktimayi parapramatatah |
natha tvam eva jagatam jivanam iti bhasi no hrdaye || KsBhAS_42

tava sabdarasivapusah pratyastakam eva bahyaparivarah |
parasuksmadivibhedad bhairava lokesvarapramukhah || KsBhAS_43

mudrayati nikhilam etan nihsesasvasvarupasamkramanat |
modayati bhaktavargam gatimudam purnataprathanat || KsBhAS_44

mocayati pasajalam dravayati vibhedam isa te murtih |
mudrayati vividhasamviddravinam mudra tatah kathita || KsBhAS_45

jayati paratattvabhumipravare nipayabhutaisa |
sphutam adhivasatu satattvaprathaya hrdayasya meyamalam || KsBhAS_46

pratikalam udeti samvid ya kila tatra sphuraty adho visvam |
sivasaktivibhavarupam jananti mahesa yagasthah || KsBhAS_47

ittham sphurasi sada me cidbhairava sarvabhutatma |
tad yagadijapantam sampannam ayatnatah sarvam || KsBhAS_48

iti srimahamahesvaracaryasriksemarajaviracitam
bhairavanukaranastotram samaptam ||

— Ksemaraja: Bhairavanukaranastotra (Academic edition — see source file header)


